
SKEDA E GJYKIMIT NË TRE SHKALLË 

 

Kolegji Administrativ i Gjykatës së Lartë, i përbërë nga gjyqtarët: 

Xhezair ZAGANJORI - Kryesues 

Arjana FULLANI  - Anëtar 

Medi BICI   - Anëtar 

Në datën 03.02.2015 mori në shqyrtim në Dhomën e Këshillimit, çështjen administrative që u 

përket palëve ndërgjyqëse: 

PADITËS: Petrit Maksutaj     

I PADITUR: Drejtoria Rajonale e Sigurimeve Shoqërore Durrës 

OBJEKTI: Kundërshtimin e akteve administrative:Vendimi i Degës së  

Përfitimeve, pranë DRSSH Durrës nr.7751 prot., datë  30.11.2012; vendimi i Komisionit Rajonal të 

Ankimit, pranë DRSSH Durrës nr.13, datë 25.01.2013; vendimi i Komisionit Qendror të Ankimit, 

pranë Institutit të Sigurimeve Shoqërore Tiranë nr.101, datë 13.03.2013 dhe anullimin e tyre si të 

pa drejtë dhe të pa bazuar në ligj. 

Detyrimin e DRSSH-së që të njohë vjetërsinë në punë të paditësit Petrit Maksutaj  siç është 

pasqyruar në librezën e tij të punës datë 14.01.1971 lëshuar nga NBSH “Skënderbej” për periudhat 

e punës nga data 24.05.1972-15.06.1976 në Ndërmarrjen Komunale Laç nga data 01.07.1980-

31.01.1993 dhe nga 01.02.1993-16.04.1995 në  Ndërmarrjen e  Banesave Fushë Krujë. 

Detyrimin e palës së paditur DRSSH-së Durrës që të më lidhi pension pleqërie, duke e rillogaritur 

masën e pensionit për vitet e pa njohura që nga data e lindjes së kësaj të drejte. 

BAZA LIGJORE: Neni 31 e vijues i K.Pr.Civile, neni 86/3 i ligjit nr.7703, datë  11.05.1993 “Për 

Sigurimet Shoqërore në Republikën e Shqipërisë”,  i ndryshuar dhe neni 137/3 i 

K.Pr.Administrative. 

 

Gjykata e Rrethit Gjyqësor Durrës, me vendimin nr.2613, datë 13.11.2013 ka vendosur: 

Të pranojë kërkesëpadinë e paditësit Petrit Maksutaj me të paditur Drejtoria Rajonale e Sigurimeve 

Shoqërore Durrës. 

Të anullojë aktet administrative të palës së paditur: 

-Vendimi i Degës së Përfitimeve, pranë DRSSH Durrës nr .7751 prot, datë 30.11.2012; 

-Vendimi i Komisionit Rajonal të Ankimit pranë DRSSH Durrës nr.13, datë 25.01.2013; 

-Vendimi i Komisionit Qendror të Ankimit pranë Institutit të Sigurimeve Shoqërore Tiranë nr.101, 

datë 13.03.2013. 

Të detyrojë palën e paditur që të njohë vjetërsinë e punës së paditësit në Ndërmarrjen Komunale 

Banesa për periudhën 01.07.1980-31.03.1993. 

Të detyrojë palën e paditur që ti rillogarisë pensionin e pleqërisë paditësit Petrit Maksutaj, duke 

përfshirë edhe vjetërsinë e mësipërme në Ndërmarrjen Komunale Banesa për periudhën 01.07.1980-

31.03.1993, si dhe ti paguajë diferencat që nga dita që i ka lindur e drejta e pensionit e në vijim. 

  

Gjykata e Apelit Durrës, me vendimin nr.525/10-2014-853, datë 13.02.2014 ka vendosur: 

Moskompetencën e Gjykatës së Apelit Durrës për gjykimin e çështjes. 

Dërgimin e akteve  në Gjykatën Administrative të Apelit, si gjykatë  kompetente. 

 

Gjykata Administrative e Apelit, me vendimin nr. s’ka, datë 23.12.2014 ka vendosur: 

Ti parashtrojë Gjykatës së Lartë qëndrimin e saj në mosmarrëveshjen me Gjykatën e Apelit Durrës 

lidhur me përcaktimin e kompetencës lëndore për shqyrtimin e kësaj çështje. 

 

*** 

Kolegji Administrativ i Gjykatës së Lartë, duke u bazuar në ligjin nr.49/2012 “Për Organizimin dhe 

Funksionimin e Gjykatave Administrative dhe Gjykimin e Mosmarrëveshjeve Administrative”.... 

 

V E N D O S I 

Prishjen e vendimit nr. 525/10-2014-853, datë 13.02.2014,  të Gjykatës  së Apelit Durrës dhe 

dërgimin e çështjes në po atë gjykatë për vazhdimin e gjykimit. 

 

U shpall në Tiranë, me datë 03.02.2015  

 Nr. 31001-00104-00-2015 Regj.Themeltar 

